
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

གལ་ཆེའི་གསར་འགྱུར།4 རེས་གཟའ་པ་སངས།
2024ལོའི་ཟླ་5ཚེས་24པར་ངོས་འདིའི་འགན་འཁུར་རྩོམ་སྒྲིག་པ། ལྷག་པ་ཚེ་རིང་།

ལྷ་སའི་མཉམ་འདྲེས་སྨྱན་
སྦྱོར་ལྟེ་གནས་སུ་གནས་ཚུལ་འབྱོར་
གསལ། གྲོང་ཁྱེར་གྱི་ཡུལ་སྐོར་ལས་
རིགས་ཁྱོན་ཡོངས་ནས་སླར་གསོ་བྱུང་
བ་དང་བསྟུན་ནས་འཛད་སྤྱོད་བྱ་ཡུལ་
སྣ་ཚོགས་རྒྱུན་ཆད་མེད་པར་ཐོན་གྱི་
ཡོད། ཡུལ་སྐོར་པར་ཁང་གིས་དེའི་
དམིགས་བསལ་གྱི་ཞབས་ཞུ་དང་གསར་
གཏོད་ལ་བརྟེན་ནས་ཡུལ་སྐོར་བའི་
ཡུལ་སྐོར་བྱ་ཡུལ་ལ་ངོ་མཚར་དེ་བས་ཆེ་
བ་སྣོན་བཞིན་ཡོད།

བར་སྐོར་ཁྲོམ་གཞུང་དུ་བསྐྱོད་
སྐབས་གང་སར་ཡུལ་སྐོར་པར་ལེན་
ཚོང་ཁང་ཆེ་ཆུང་མང་པོ་མཐོང་རྒྱུ་ཡོད་
པ་དང་སྲང་ལམ་གང་དུ་ཡང་བོད་ཀྱི་
གྱོན་ཆས་གྱོན་པའི་ཡུལ་སྐོར་བ་མཐོང་
རྒྱུ ་ཡོད། གསར་འགོད་པ ་སྐབས་
བསྟུན་གྱིས་ཡུལ་སྐོར་པར་ལེན་ཚོང་
ཁང་ཞིག་ཏུ་སྐྱོད་སྐབས་འཁྲུག་ཆ་དོད་
པའི་རྣམ་པ་ཞིག་འཕྱུར། ཚོང་ཁང་
ནང་ས་གནས་ཁག་ནས་ཡོང་བའི་ཡུལ་
སྐོར་བས་ཁེངས་ཡོད་པ་དང་ལས་དོན་

མི་སྣས་གོ་རིམ་ལྡན་པའི་སྒོ་ནས་སྐུ་
མགྲོན་ལ་ཞབས་འདེགས་ཞུ་བཞིན་ཡོད་
པ་དང་གྱོན་ཆས་གདམ་ག་བྱས་ནས་
བཟོ་དབྱིབས་ཇུས་འགོད་དང་། དེ་
ནས་པར་ལེན་བཀོད་སྒྲིག་བཅས་ཀྱི་ལྷུ་
ཚིགས་ཚང་མའི་ཐོག་ནས་ཡུལ་སྐོར་
པར་ལེན་གྱི་དམིགས་བསལ་ཡིད་དབང་
འཕྲོག་ཤུགས་མངོན་གྱི་ཡོད་པ་རེད།
ཡུལ་སྐོར་པར་ཁང་དེའི་པར་ལེན་པ་
ལན་པོ་ཡིས་ད་ཆ་ཡུལ་སྐོར་གྱི་མཐོ་
རླབས་དུས་སྐབས་ཡིན་པ་དང་ཚོང་
ཁང་ནང་གྱོན་ཆས་བོགས་མར་གཏོང་
བ་དང་། མཛེས་སྤྲོས། པར་ལེན་
པ། པར་རིས་བཟོ་བཅོས་བཅས་ཀྱི་
ཞབས་ཞུ་ཆ་ཚང་མཁོ་འདོན་བྱེད་ཀྱི་
ཡོད་པ་དང་ཉིན་ལྟར་ཉུང་མཐར་ཡང་
སྐུ་མགྲོན་20ལ་སྣེ་ལེན་བྱེད་ཀྱི་ཡོད་
པས་སྐུ་མགྲོན་གྱིས་ཉིན་7གྱི་སྔོན་ལ་ཁ་
ཆད་བྱེད་དགོས་ཀྱི་ཡོད་པ་རེད། ལན་
པའོ་ཡིས་ང་ཚོས་ཟླ་3པ་ནས་བཟུང་
རྒྱུན་གཏན་གྱི་ལས་གཉེར་བྱེད་པ་དང་
ཟླ་5པར་ཡུལ་སྐོར་མང་བའི་དུས་ཚིགས་

སུ་སླེབས་པས་ལྷ་སའི་མཛེས་ལྗོངས་
ཁུལ་མང་ཞིང་ཁྲོམ་ར་ཡག་པོ་ཡོད་ལ་
ཡོང་འབབ་ཀྱང་ཡག་པོ་ཡོད་པས་ང་
ཚོར་ཡུན་རིང་མུ་མཐུད་སྒྲུབ་རྒྱུའི་ཡིད་
ཆེས་ཡོད། ང་ཚོའི་ཚོང་ཁང་ནང་གི་
རྒྱན་གོས་ནི་ལྷ་སའི་སྲོལ་རྒྱུན་གྱོན་གོས་
གཙོ་བོ་ཡིན་པ་དང་དངུལ་ཁེ་བཟང་
བྱེད་པ་དང་ཆབས་ཅིག་ས་གནས་དེ་
གའི་རིག་གནས་དྲིལ་བསྒྲགས་ཀྱང་བྱེད་
ཀྱི་ཡོད་ཅེས་བཤད།

ཡུལ་སྐོར་པར་ལེན་གྱིས་ཡུལ་སྐོར་
བར་མཛེས་སྡུག་ལྡན་པའི་སྐད་ཅིག་མ་
ཟིན་ཐོར་བཀོད་ཡོད་པ་མ་ཟད། གྲོང་
ཁྱེར་གྱི་མཛེས་ལྗོངས་དང་སྤྱི་ཚོཊ་ཀྱི་རིག་
གནས་སྣང་ཚུལ་སྣ་ཚོགས་ཀྱི་ཡུལ་སྲོལ་
གོམས་གཤིས་ཀྱང་བརྙན་འཕྲིན་བརྒྱུད་
མི་དེ་བས་མང་བ་ཞིག་ལ་བརྒྱུད་སྤྲོད་བྱས་
པས་ཡུལ་སྐོར་བ་དེ་བས་མང་བའི་ཡིད་
དབང་བཀུག་ནས་ལྷ་སའི་རིག་གནས་
ཡུལ་སྐོར་འཕེལ་རྒྱས་ལ་གསོན་ཤུཊ་
གསར་པ་བསྣན་ཡོད།
（ལྷག་པ་ཚེ་རིང་གིས་སྒྱུར་ཞུས་བྱས）

རང་གྲོང་གི་ཡུལ་སྐོར་པར་ལེན་ཁྲོམ་ར་འཁྲུག་ཏུ་ཕྱིན་ནས་ལྷ་སའི་
རིག་གནས་ཡུལ་སྐོར་འཕེལ་རྒྱས་ལ་གསོན་ཤུགས་གསར་པ་བསྣན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཉེ་
ཆར། བོད་ལྗོངས་རྟེན་རྫས་བཤམས་མཛོད་
ཁང་གིས་རྒྱལ་སྤྱིའི་རྟེན་རྫས་བཤམས་མཛོད་
ཁང ་གི ་ཉིན ་མོའི ་གཙོ ་དོན ་ཏེ ་རྟེན ་རྫས ་
བཤམས་མཛོད་ཁང་གིས་སློབ་གསོ་དང་ཞིབ་
འཇུག་ལ་གཞོལ་བ་ཞེས་པའི་གཙོ་དོན་ལ་
དམིགས་ནས་སྣ་མང་ཕུན་སུམ་ཚོགས་པའི་བྱེད་
སྒོ་སྤེལ་བ་རེད།

2021ལོར། རང་སྐྱོང་ལྗོངས་རིག་
དངོས་ཅུས་ཀྱི་ཐད་ཀའི་འགོ་ཁྲིད་འོག་རིག་
གནས་དངོས་མང་བཤམས་སྟོན་གྱི་རིག་གནས་
གསར་གཏོད་ཚོང་འདུས་སྐབས་དང་པོ་བདེ་
བླག་ངང་གཉེར་བ་དེ་བོད་ལྗོངས་རྟེན་རྫས་
བཤམས་མཛོད་ཁང་གི་སྤུས་རྟཊ་བྱེད་སྒོར་གྱུར་
པ་དང་། འདི་ལོ་བོད་ལྗོངས་རྟེན་རྫས་
བཤམས་མཛོད་ཁང་གིས་ལྗོངས་ནང་ཁུལ་གྱི་
རིག་གནས་དངོས་མང་བཤམས་སྟོན་ཚན་པ་
དང་རིག་གནས་ཁེ་ལས་11གདན་དྲངས་ནས་

རིག་གནས་དངོས་མང་བཤམས་སྟོན་རིག་
གནས་གསར་གཏོད་ཚོང་འདུས་སྐབས་གསུམ་
པ་གཉེར་བ་དང་། བྱེད་སྒོའི་ནང་ངོ་འབག་
ལ་ཚོན་རྩི་བྱུག་པ་དང་བོད་ཀྱི་མིག་མངས་
སོགས་རིག་གནས་ཉམས་ལེན་བྱེད་སྒོ་ཆ་ཚང་
སྤེལ་བ ་རེད། ཡུལ་དངོས་སུ་བག་ཆཊ་
དང་། བོད་ཀྱི་དངོས་མང་བཤམས་སྟོན་གྱི་
གསར་གཏོད་བརྡ་ཁྱབ་ཇུས་འགོད་འགྲན་
བསྡུར་ཆེན་མོའི་འགྲེམས་སྟོན་བྱས་པ་དང་
འགྲན་བསྡུར་ཆེན་མོར་ལྗོངས་ཕྱི་ནང་གི་ཞིང་
ཆེན་དང་གྲོང་ཁྱེར་24ནས་ཡོང་བའི་ཇུས་
འགོད་པ་217གྱི་འགྲན་ཞུགས་བརྩམས་ཆོས་
270འབྱོར་ཞིང་ ། ད ་ཐེངས་ཕུལ་བྱུང་
བརྩམས་ཆོས་40འདེམས་སྒྲུག་བྱས་ནས་
འགྲེམས་སྟོན་བྱས་ཡོད་པ་རེད། གསར་
གཏོད་འགྲེམས་སྟོན་དང་རིག་གནས་གསར་
གཏོད་ཚོང་འདུས་གཉིས་མཉམ་འདྲེས་གང་
ལེཊ་བྱས་ནས་འགྲེམས་སྟོན་བྱས་པའི་བརྩམས་
ཆོས་དེ་སྒྱུ་རྩལ་འགྲེམས་སྟོན་བྱེད་སའི་འགྲན་

རའི་མཛེས་རྒྱན་ཡང་བྱས་ཏེ་ཡུལ་སྐོར་བས་
རིག་གནས་གསར་གཏོད་ཐོན་རྫས་འདེམས་པ་
དང་དུས་མཚུངས་གོམ་པ་སྤོ་མཚམས་བཞག་
ནས་སྒྱུ་རྩལ་གྱི་ཉམས་འགྱུར་མྱོང་ཚོར་ཐུབ་པ་
བྱ་རྒྱུ་རེད།
བོད་རྟེན་རྫས་བཤམས་མཛོད་ཁང་གི་ཀོན་ཀྲང་
གཞོན་པ་དང་ཞིབ་འཇུག་ཁང་གི་ལས་མི་པ་
སངས་ནོར་བུས། བོད་ལྗོངས་རྟེན་རྫས་
བཤམས་མཛོད་ཁང་སོགས་རིག་གནས་དངོས་
མང་བཤམས་སྟོན་ཚན་པས་ལས་ཁུངས་
དང་། ཁེ་ལས། སྡེ་ཁུལ་སོགས་སུ་བྱེད་སྒོ་
རབ་དང་རིམ་པ་མུ་མཐུད་སྤེལ་ནས་རྟེན་རྫས་
བཤམས་མཛོད་ཁང་གི་སྤྱི་ཚོགས་ལ་སློབ་གསོ་
དང་སྤྱི་ཚོགས་ལ་ཞབས་འདེགས་ཞུ་བའི་ནུས་
པ་དངོས་འབྲེལ་འདོན་སྤེལ་བྱས་ཏེ་ཉིན་བཞིན་
ཆེ་རུ་འགྲོ་བའི་མི་དམངས་མང་ཚོགས་ཀྱི་
དངོས་པོ་དང་བསམ་པའི་རིག་གནས་ཀྱི་དགོས་
མཁོ་རྒྱུན་ཆད་མེད་པར་སྐོང་རྒྱུ་རེད་ཅེས་
བཤད། （བསྟན་རྡོར་གྱིས་སྒྱུར་ཞུས་བྱས）

བོད་ལྗོངས་རྟེན་རྫས་བཤམས་མཛོད་ཁང་གིས་
གཙོ་དོན་སློབ་གསོའི་སྣ་མང་ཕུན་སུམ་

ཚོགས་པའི་བྱེད་སྒོ་སྤེལ་བ།

（པར་ངོས་དང་པོར་མཐུད）ཤའོ་ཡིའུ་ཚའེ་ཡིས་དང་ཐོག་གྲོང་
ཨུད་དང་། གྲོང་ཁྱེར་མི་དམངས་འཐུས་ཚོགས། གྲོང་ཁྱེར་སྲིད་
གཞུང་། གྲོང་ཁྱེར་སྲིད་གྲོས་བཅས་ཀྱི་ཚབ་ཞུས་ནས་ཚོགས་ཆེན་
འཚོཊ་པར་སྤྲོ་སེམས་འཁོལ་པོས་རྟེན་འབྲེལ་ཞུས་པ་དང་། དུས་
ཡུན་རིང་པོའི་ནང་ལྷ་སའི་རིག་རྩལ་བྱ་གཞག་ལ་སེམས་ཁུར་དང་
རྒྱབ་སྐྱོར་གནང་མཁན་རང་སྐྱོང་ལྗོངས་རིག་རྩལ་མཉམ་འབྲེལ་
ལྷན་ཚོགས་དང་སྤྱི་ཚོགས་ལས་རིགས་ཁག་གི་མི་སྣར་སྙིང་ཐག་པ་
ནས་ཐུགས་རྗེ་ཆེ་ཞུས་པ། གྲོང་ཁྱེར་ཡོངས་ཀྱི་རྩོམ་རིག་སྒྱུ་རྩལ་
ལས་རིགས་མཉམ་འབྲེལ་ལྷན་ཚོགས་ཀྱི་རིམ་པ་ཁག་གི་རྩ་འཛུགས་
དང་རྒྱ་ཆེའི་རིག་རྩལ་ལས་དོན་པ་ཚོར་ལྷག་བསམ་ཟོལ་མེད་ཀྱི་
འཚམས་འདྲི་ཞུས་པ་རེད། ཁོང་གིས་ཏང་གི་ཚོགས་ཆེན་བཅོ་
བརྒྱད་པ་འཚོགས་ཚུན། སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་དྲིལ་
བསྒྲགས་དང་རིག་གནས་བསམ་བློའི་ལས་དོན་དེ་རྒྱལ་སྲིད་སྐྱོང་
ལུགས་ཀྱི་གནས་བབ་གལ་ཆེན་དུ་བཞག་གནང་ནས་དུས་རབས་
གསར་པའི་རིག་གནས་འཛུགས་སྐྱོང་ལ་དམིགས་ནས་དགོངས་པ་
གསར་པ་དང་། ལྟ་བ་གསར་པ། ཆོད་གཏམ་གསར་པ་བཅས་
རབ་དང་རིམ་པ་བཏོན་ཏེ་ཞི་ཅིན་ཕིང་གི་རིག་གནས་དགོངས་པ་
ཆགས་པ་དང་། ཏང་གི་རིག་རྩལ་བྱ་གཞག་དར་རྒྱས་གོང་འཕེལ་
ཡོང་རྒྱུར་སྐུལ་འདེད་བཏང་བས། མ་འོངས་ལ་བཅངས་པའི་
ཕུགས་འདུན་དང་དུས་རབས་གསར་པར་བཅངས་པའི་རེ་བ་
མཚོན་ཡོད་ཅེས་གསུངས་པ་རེད།

ཤའོ་ཡིའུ་ཚའེ་ཡིས་འདས་ཟིན་པའི་ལོ་ལྔའི་རིང་། གྲོང་
ཁྱེར་ཡོངས་ཀྱི་རིམ་ཁག་རིག་རྩལ་མཉམ་འབྲེལ་རྩ་འཛུགས་དང་རྒྱ་
ཆེའི་རིག་རྩལ་ལས་དོན་པས་ལྷ་སའི་ཡུན་རིང་བདེ་འཁོད་དང་སྤུས་
ཚད་མཐོ་བའི་འཕེལ་རྒྱས་ལ་ལེགས་སྐྱེས་ཧུར་ཐག་ཕུལ་བར་ཁས་
ལེན་གང་ལེགས་གནང་བ་རེད། ཁོང་གིས་གདོང་དམག་བདུན་
ཡག་པོ་བྱེད་པ་དང་རིག་གནས་ཀྱི་གྲོང་ཁྱེར་སྟོབས་ལྡན་ཞིག་
འཛུགས་གཏོད་བྱེད་པར་རིག་རྩལ་གྱི་ནུས་པ་ནི་གཞན་གྱིས་ཚབ་
བྱེད་ཐབས་བྲལ་བ་དང་། རིག་རྩལ་ལས་དོན་པའི་ལེགས་སྐྱེས་
ཀྱང་འདུས་ཡོད། གྲོང་ཁྱེར་ཡོངས་ཀྱི་རིག་རྩལ་འཐབ་ཕྱོགས་ཀྱིས་
ཞི་ཅིན་ཕིང་གི་རིག་གནས་དགོངས་པར་སློབ་སྦྱོང་དང་དོན་འཁྱོལ་
གཏིང་ཟབ་བྱས་ཏེ་སྔར་ལས་རྒྱས་པའི་སྙིང་སྟོབས་དང་། སྔར་

ལས་ཟབ་པའི་འཐབ་སེམས། སྔར་ལས་སྤུས་ལེགས་ཀྱི་བརྩམས་
ཆོས་བཅས་ལ་བརྟེན་ནས་ནུས་ཤུགས་ཡོད་རྒུས་གྲོང་ཁྱེར་གྱི་རིག་
རྩལ་བྱ་གཞག་དར་རྒྱས་ལ་སྐུལ་འདེད་བཏང་སྟེ། སྤྱི་ཚོགས་རིང་
ལུགས་དེང་རབས་ཅན་གྱི་ལྷ་ས་གསར་པ་འཛུགས་སྐྲུན་བྱེད་པར་
རིན་ཐང་གི་ཁྲིད་སྟོན་ནུས་པ་དང་། རིག་གནས་ཀྱི་གོང་བུར་
འགྲིལ་ཤུགས། བསམ་པའི་སྒུལ་ཤུགས་ཆེན་པོ་བཅས་འདོན་སྤེལ་
བྱེད་དགོས་པ་སྟེ།

རྒྱུན་བསྲིངས་ལག་བསྟར་གྱི་སྙིང་རུས་བཅངས་ཏེ་ཐོག་
མཐའ་བར་གསུམ་དུ་སེམས་ནང་དུ་དོན་ཆེན་ཡོད་དགོས་པ། དེ་
ཡང་བློ་སེམས་ཏང་ལ་གཏད་རྒྱུ་བློ་ལ་བརྟན་པོར་ངེས་ནས། རིག་
རྩལ་པའི་བློ་སེམས་ནམ་ཡང་ཏང་ལ་གཏད་པའི་ལག་ལེན་གྱི་ཚ་
རླབས་ཕྱོགས་ཡོངས་ནས་འཕྱུར་ཏེ། སེམས་རྩ་འཁོལ་པོའི་སྒོ་ནས་
ཏང་གི་ཆེད་དུ་གླུ་དབྱངས་ལེན་པ་དང་། ཏང་གི་ཆེད་དུ་ཞབས་བྲོ་
འཁྲབ་པ། ཏང་གི་ཆེད་དུ་བསྔགས་བརྗོད་བྱེད་པ་བཅས་བྱས་
ཏེ། བློ་བརྟན་འགྱུར་མེད་ཀྱིས་ཏང་དང་བློ་སེམས་གཅིག་མཐུན་
དང་། ཏང་དང་ཁ་ཕྱོགས་གཅིག་གཏད། ཏང་དང་མཉམ་དུ་
འགྲོ་སྐྱོད་བཅས་བྱེད་དགོས། སྤྱོད་བཟང་དང་སྒྱུ་རྩལ་གཉིས་ཀྱི་
དགེ་མཚན་བློ་ལ་ངེས་ནས་མི་སྤྱོད་དང་། ལས་སྒྲུབ། སྒྱུ་རྩལ་
བཅས་གཅིག་གྱུར་ཡོང་བར་བྱེད་པ་དང་། གནས་ཚད་ལ་སྣང་
ཆེན་དང་། ཉམས་འགྱུར་ལ་སྣང་ཆེན། འགན་འཁྲི་ལ་སྣང་ཆེན་
བཅས་བྱེད་པར་དར་སྤེལ་ཤུགས་ཆེན་གཏོང་བ། བསམ་ཕྱོགས་
གསོག་འཇོག་དང་། ཤེས་བྱ་གསོག་འཇོག སྒྱུ་རྩལ་སྦྱོང་བརྡར་
བཅས་ལ་ཤུགས་སྣོན་རྒྱག་པ་བཅས་ཀྱིས་སྔོན་ཐོན་རིག་གནས་ལག་
ལེན་བྱེད་མཁན་དང་སྤྱི་ཚོགས་ཀྱི་དར་སྲོལ་སྣེ་ཁྲིད་བྱེད་མཁན་དུ་
འགྱུར་བར་བྱེད་དགོས།

སྔར་རྒྱུན་ལྟར་གྱི་ཐོག་མའི་བསམ་འདུན་བརྟན་སྲུང་བྱས་ཏེ་
ཐོག་མཐའ་བར་གསུམ་དུ་སེམས་སུ་མི་དམངས་བཅངས་ཐུབ་པར་
བྱེད་དགོས། དེ་ཡང་ལྷ་སའི་ས་གཞི་ཆེན་པོར་རྩ་བར་བརྟན་པོར་
བཙུགས་ནས་ལྷ་སའི་རིག་གནས་རྒྱུན་འཛིན་དང་འཕེལ་རྒྱས་
གཏོང་བ་དང་། ལྷ་སའི་སྙིང་སྟོབས་སྔོག་འདོན་དང་གསོ་སྐྱོང་
བྱེད་པའི་ལས་འགན་དང་འགན་འཁྲི་མཐའ་གཅིག་ཏུ་ཁུར་ཏེ་ལྷ་
སའི་རིག་གནས་དང་ལྷ་སའི་སྙིང་སྟོབས་ལ་གསོ་སྐྱོང་ཡག་པོ་

དང་། འགྲེལ་བཤད་ཡག་པོ། བེད་སྤྱོད་ཡག་པོ་བཅས་བྱས་ཏེ་
ལྷ་སའི་རིག་གནས་ལ་བརྟེན་ནས་རིག་གནས་ཀྱི་ལྷ་ས་དེ་བས་ལེགས་
པ་གཏོད་དགོས། མི་དམངས་ཀྱི་སེམས་སུ་གཏིང་ཟབ་ཟུག་པར་
བྱེད་པ། མི་དམངས་ཀྱི་ཁྲོད་དུ་བསྐྱོད་དེ་མི་དམངས་གཙོ་བོར་
འགྱུར་བར་བྱེད་པ་དང་། འབད་བརྩོན་ལྷོད་མེད་ཀྱིས་མི་
དམངས་ཀྱི་ཆེད་དུ་བརྩེ་དུང་མཚོན་པར་བྱེད་དགོས་ལ། མི་
དམངས་ཀྱི་སེམས་སུ་ཡང་བསྐྱོད་དེ་མི་དམངས་ཀྱི་དགའ་སྐྱོ་དངོས་
སུ་མྱོང་ཚོར་བྱེད་པ་དང་། སེམས་རྣལ་དུ་ཕབ་ནས་དོན་དངོས་
དང་བབ་ཆགས་པའི་མི་དམངས་ཀྱི་གཟུགས་བརྙན་མཚོན་པར་
བྱེད་དགོས།

ཞུམ་མེད་མདུན་སྐྱོད་ཀྱི་བརྗིད་ཆེའི་བློ་སྟོབས་མཐའ་
འཁྱོངས་བྱས་ཏེ་ཐོག་མཐའ་བར་གསུམ་དུ་ཕྲག་ཏུ་འགན་འཁྲི་
འཁུར་དགོས། དེ་ཡང་སྤྱི་ཚོགས་འཕེལ་རྒྱས་ཀྱི་གྲུབ་འབྲས་ཟིན་
ཐོར་འགོད་པ། ཆེས་འཕེལ་བའི་སྤྲོ་སེམས་དང་། ཞིབ་ཚགས་
པའི་སྨྱུག་རིས། སྙན་འཇེབས་ཀྱི་འགྱུར་ཁུག མི་སེམས་འགུལ་
བའི་གཟུགས་བརྙན་བཅས་ཀྱི་ཐོག་ནས་སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས་བོད་ལ་ཐུགས་ཁུར་དང་གཅེས་སྐྱོང་གནང་ལུགས་དྲིལ་
བསྒྲགས་ཡག་པོ་བྱེད་པ་དང་། དུས་རབས་གསར་པའི་ཏང་གི་
བོད་སྐྱོང་མཛད་ཇུས་ལྷ་སར་ལག་ལེན་ལེགས་འགྲུབ་བྱུང་བ་འཆད་
འགྲེལ་ཡག་པོ་བྱེད་པ། ལྷ་སའི་གདོང་དམག་བདུན་ཡག་པོ་བྱེད་
པའི་ཚ ་ཚ ་འུར་འུར་གྱི ་བྱ ་སྤྱོད་ལེགས་པོ ་མངོན་པར་བྱེད་
དགོས། རིག་གནས་ཡུལ་སྐོར་ཐོན་ལས་འཕེལ་རྒྱས་ལ་ཞབས་
འདེགས་ཞུ་རྒྱུ་དང་། ལྷ་སའི་ཁྱད་ཆོས་དང་། ལྷ་སའི་ལུགས་
སྲོལ། ལྷ་སའི་ཉམས་འགྱུར་བཅས་ལྡན་པའི་རིག་རྩལ་བརྩམས་
ཆོས་ཁག་གཅིག་གསར་རྩོམ་མགྱོགས་པོ་བྱས་ནས་རིག་གནས་ཡུལ་
སྐོར་ཐོན་ལས་དར་རྒྱས་གོང་འཕེལ་ཡོང་བར་སྔར་བས་རོགས་རམ་
བྱེད་དགོས་པ་བཅས་ཀྱི་ནན་གསུངས་གནང་བ་རེད།

ཤའོ་ཡིའུ་ཚའེ་ཡིས་ཏང་གི་འགོ་ཁྲིད་ནི་རིག་རྩལ་བྱ་གཞག་
དར་རྒྱས་གོང་འཕེལ་གཏོང་བའི་རྩ་བའི་འགན་ལེན་ཞིག་
རེད། རིམ་པ་ཁག་གི་ཏང་ཨུད་ཀྱིས་རིག་རྩལ་གྱི་ཆོས་ཉིད་དང་
མཐུན་པའི་བྱེད་ཐབས་སྤྱད་དེ་རིག་རྩལ་ལས་དོན་ལ་འགོ་ཁྲིད་བྱེད་
མཁས་པོ་བྱས་ཏེ། རིགས་གྲས་ཆ་ཚང་ཞིང་གྲུབ་ཚུལ་ལུགས་

མཐུན་གྱི་རིག་རྩལ་དཔུང་ཁག་ཅིག་མགྱོགས་མྱུར་འཛུགས་སྐྱོང་
བྱེད་པ་དང་། གཙོ་གནད་འགག་སྒྲོལ་དང་ཕྱོགས་མང་པོར་གྲུབ་
འབྲས་ཐོབ་པའི་རྣམ་པ་བཟང་པོ་ཆགས་པར་སྐུལ་འདེད་གཏོང་
དགོས། རིམ་ཁག་རྩོམ་རིག་སྒྱུ་རྩལ་ལས་རིགས་མཉམ་འབྲེལ་ལྷན་
ཚོགས་ཀྱིས་ལས་རིགས་ཞབས་ཞུ ་དང་ ། ལས་རིགས་དོ ་
དམ། ལས་རིགས་རང་གཅུན་བཅས་ལ་ཤུགས་སྣོན་བརྒྱབ་སྟེ་ལྷ་
སའི་རིག་རྩལ་བྱ་གཞག་ས་མཐོ་ནས་རྩེར་སོན་དུ་བསྐྱོད་རྒྱུར་སྐུལ་
འདེད་གཏོང་དགོས་པའི་ནན་གསུངས་གནང་བ་རེད།

ལི་ཞུའེ་ཡན་གྱིས་རང་སྐྱོང་ལྗོངས་རྩོམ་རིག་སྒྱུ་རྩལ་ལས་
རིགས་མཉམ་འབྲེལ་ལྷན་ཚོགས་ཀྱི་ཚབ་ཞུས་ནས་ཚོགས་ཆེན་
འཚོགས་པར་རྟེན་འབྲེལ་ཞུས་པ་དང་། གྲོང་ཁྱེར་རྩོམ་རིག་སྒྱུ་
རྩལ་ལས་རིགས་མཉམ་འབྲེལ་ལྷན་ཚོགས་ལ་ཐོབ་པའི་གྲུབ་འབྲས་
ལ་ཁས་ལེན་གནང་བ་རེད། ཁོང་གིས་ལྷ་ས་གྲོང་ཁྱེར་གྱི་རྒྱ་ཆེའི་
རིག་རྩལ་ལས་དོན་པས་རང་སྲུང་དྲང་སྲུང་དང་། བློ་སེམས་
གཅིག་སྒྲིལ་གྱིས་བླ་སྲོག་གཏོད་པ་དང་། འགྲོ་ནུས་དང་། ལྟ་
ནུས། བསམ་ནུས། འབྲི་ནུས་བཅས་ཏན་ཏིག་ཆེ་རུ་བཏང་སྟེ་ཚ་
ཚ་འུར་འུར་གྱི་སྤྱི་ཚོགས་འཚོ་བའི་ནང་ཧུར་ཐག་ཞུགས་རྒྱུའི་རེ་བ་
ཡོད་ཅེས་གསུངས་པ་རེད། ཁོང་གིས་ལྷ་སའི་རིམ་ཁག་རྩོམ་རིག་
སྒྱུ་རྩལ་ལས་རིགས་མཉམ་འབྲེལ་ལྷན་ཚོགས་རྩ་འཛུགས་ཀྱིས་རིག་
རྩལ་ཤེས་ལྡན་པ་སྣ་ཚོགས་དང་མཐུན་སྒྲིལ་རྒྱ་ཁྱབ་བྱས་ཏེ་རིག་རྩལ་
མཉམ་འབྲེལ་ལྷན་ཚོགས་དེ་ཁྱབ་རྒྱ་ཆེ་ཞིང་གོང་བུར་འགྲིལ་ཤུགས་
ཆེ་བ། དྲོ་སྐྱིད་དང་ཞི་མཐུན་བཅས་ཀྱི་རིག་རྩལ་ལས་དོན་པའི་
ཁྱིམ་ཚང་དུ་བསྐྲུན་ནས་བོད་ཡུན་རིང་བདེ་འཁོད་དང་སྤུས་ཚད་
མཐོ་བའི་འཕེལ་རྒྱས་ལ་རྨང་གཞི་བརྟན་པོ་འདིང་བ་དང་རིག་རྩལ་
གྱི་སྟོབས་ཤུགས་ལེགས་སྐྱེས་སུ་འབུལ་རྒྱུའི་རེ་བ་ཡོད་ཅེས་གསུངས་
པ་རེད།

ཚོགས་ཞུགས་འཐུས་མི་ཡོངས་དང་ཆེད་མངཊ་གདན་ཞུ་
བྱས་པའི་སྐུ་མགྲོན་དང་། རྫོང་（ཆུས）ཁག་དང་། བྱེད་ནུས་
ཁུལ། གྲོང་ཁྱེར་ཐད་གཏོཊ་ཀྱི་ཚན་པ་ཁག་བཅས་ཀྱི་འགན་
འཁུར་བློ་མཐུན་གཙོ་བོ་དང་། གྲོང་ཁྱེར་ཡོངས་ཀྱི་དྲིལ་བསྒྲཊ་
དང་རིག་གནས་བསམ་བློའི་ཁོངས་གཏོཊ་ཀྱི་ལས་བྱེད་ལས་བཟོ་
བའི་འཐུས་མི་བཅས་ཞུཊ་ཡོད། （བུ་ཆུང་གིས་སྒྱུར་ཞུས་བྱས）

（པར་ངོས་དང་པོར་མཐུད）ཐོན་སྐྱེད་ནུས་
ཤུགས་གསར་པ་སྐྱེད་སྲིང་བྱེད་པར་གྲངས་
གཞིའི་རྒྱུ་རྐྱེན་གཙོ་བོའི་ནུས་ལྡན་གྱི་ནུས་པ་སྤྲོད་
པ་དང་ཁ་འབྲལ་ཐབས་མེད། གྲངས་འཛིན་
གྱིས་ལས་རིགས་མང་པོར་ནུས་སྤྲོད་ཀྱི་ལོ་གསུམ་
བྱ་སྤྱོད་འཆར་གཞིས་རྒྱལ་ནང་གི་གྲགས་ཅན་
སློབ་གླིང་དང་སུའོ་ཡི་གྲངས་འཛིན་དང་རིགས་
གཅིག་མཁས་ཅན་བོད་དུ་བསྐྱོད་པའི་བྱེད་སྒོ་
རབ་དང་རིམ་པ་དང་ཟུང་འབྲེལ་གྱི་གྲངས་
འཛིན་གླིང་ཁུལ་དུ་བསྐྱོད་པ་སོགས་བྱེད་སྒོ་རབ་
དང་རིམ་པ་སྤེལ་བ་བརྒྱུད་གྲངས་འཛིན་ཅན་གྱི་
ལག་རྩལ་ཁེ་ལས་སུ་བསྐྱོད་པར་སྐུལ་འདེད་
གཏོང་བ་དང་ཁེ་ལས་གྲངས་འཛིན་ཅན་གྱི་
ཕྱོགས་སྒྱུར་ལ་རོགས་རམ་བྱེད་པ་དང་། མིག་
སྔར་། ཐོན་ལས་གྲངས་འཛིན་ཅན་དུ་འགྱུར་
བར་བྱ་རྒྱུ་དེ་བཟོ་ལས་ཅན་གསར་པར་སྐུལ་
འདེད་གཏོང་བར་ངེས་པར་དུ་དམ་འཛིན་བྱ་
གཞི་གལ་ཆེན་དང་ངེས་པར་དུ་བརྩོན་ལེན་བྱེད་
དགོས་པའི་འགག་རྩའི་འགྲན་ལམ་ལྟ་བུ་ཞིག་ཏུ་
གྱུར་ཡོད། བོད་ཀྱི་ཆུ་བཟང་ལས་རིགས་
མཐུན་ཚོགས་ཀྱི་ལས་དོན་མི་སྣ་ཧྥང་ཏེ་ཧས།
གྲངས་འཛིན་གྱིས་ལས་རིགས་མང་པོར་ནུས་
སྤྲོད་ཀྱི་ལོ་གསུམ་བྱ་སྤྱོད་འཆར་གཞི་ལག་བསྟར་
བྱས་རྗེས་བོད་ཀྱི་ཆུ་བཟང་དང་ལྷ་སའི་ཆུ་བཟང་

བོད་ནས་ཐོན་ཏེ་འཛམ་གླིང་དུ་བསྐྱོད་རྒྱུར་ཕན་
ཐོགས་ཡོད་ཅེས་བཤད།

མཛད་སྒོའི་ཐོག་གྲངས་འཛིན་གྱིས་ལས་
རིགས་མང་པོར་ནུས་སྤྲོད་ཀྱི་རིགས་གཅིག་
མཁས་ཅན་གྱིས་གཙོ་དོན་གཏམ་བཤད་སོགས་
ཀྱི་བྱེད་སྒོ་སྤེལ་བ་བརྒྱུད་ལྷ་ས་གྲོང་ཁྱེར་དང་
ལྗོངས་ཡོངས་ཀྱི་ལས་རིགས་ཁག་རིག་ནུས་ཅན་
གྱི་སྒྱུར་བཀོད་དང་གྲངས་འཛིན་ཅན་གྱི་ཕྱོགས་
སྒྱུར་མགྱོགས་སུ་གཏོང་རྒྱུར་སྐུལ་འདེད་བཏང་
ནས་ཁེ་ལས་ཀྱི་མ་གནས་དམའ་རུ་དང་སྤུས་ཚད་
མཐོ་རུ་གཏོང་རྒྱུར་སྐུལ་འདེད་བཏང་ནས་ཁེ་
ལས་སྤུས་ཚད་མཐོ་བའི་འཕེལ་རྒྱས་མངོན་
འགྱུར་ཡོང་བར་བྱ་རྒྱུ་རེད། བོད་རང་སྐྱོང་
ལྗོངས་དྲ་སྦྲེལ་མཐུན་ཚོགས་ཀྱི་དྲུང་ཆེ་གཞོན་པ་
ཝང་ཐིང་ཐིང་གིས། ང་ཚོས་གྲངས་འཛིན་
གྱིས་ལས་རིགས་མང་པོར་ནུས་སྤྲོད་ཀྱི་ལོ་གསུམ་
བྱ་སྤྱོད་འཆར་གཞིའི་དམིགས་ཡུལ་ནི་ལས་
རིགས་ལ་ཞིབ་འཇུག་དང་། ལས་རིགས་
དབར་སྤེལ་རེས། ལས་རིགས་ཀྱི་བྱེད་སྒོ།
ལས་རིགས་ཁྱབ་གདལ། ཤེས་ལྡན་མི་སྣ་གསོ་
སྐྱོང་། ཚད་གཞི་བཟོ་བ་སོགས་ཀྱི་བྱ་ཐབས་
བརྒྱུད་ལྷ་སར་གྲངས་འཛིན་དཔལ་འབྱོར་
འཕེལ་རྒྱས་ཀྱི་རྣམ་པ་བཏོད་ནས་ལྷ་སར་ས་
གནས་འདི་ག་ཅན་གྱི་ལས་རིགས་ཤེས་ལྡན་མི་

སྣའི་དཔུང་ཁག་ཁག་གཅིག་གསོ་སྐྱོང་བྱས་ཏེ་
ཞིབ་འཇུག་གི་གྲུབ་འབྲས་ཁག་གཅིག་ཆགས་པ་
དང་ཐོན་ལས་ཁག་གཅིག་གི་འབྲེལ་མཐུད་ལ་
སྐུལ་འདེད་བཏང་ཐོག་ལྷ་ས་གྲོང་ཁྱེར་གྱི་གྲངས་
གཞིའི་ལག་རྩལ་བེད་སྤྱོད་དང་འཕེལ་རྒྱས་ཀྱི་ཆུ་
ཚད་རྒྱུན་ཆད་མེད་པར་མཐོ་རུ་གཏོང་རྒྱུ་དེ་རེད་
ཅེས་བཤད།

ཤེས་རྟོགས་བྱུང་བར་གཞིགས་ན། ལོ་
གསུམ་བྱ་སྤྱོད་འཆར་གཞིའི་ནང་སྲིད་གཞུང་གི་
མཛུབ་ཁྲིད་དང་ཁྲོམ་རའི་གཙོ་ཁྲིད་ཟུང་འབྲེལ་
བྱ་རྒྱུ་མཐའ་འཁྱོངས་བྱས་ནས་རིམ་པ་མཐོ་བའི་
ཆེད་ལས་ཀྱི་གླེང་སྟེཊ་སོཊ་ཀྱི་བྱ་ཐབས་བརྒྱུད་
G5དང་། སྤྲིན་རྩིས། གཞི་གྲངས་ཆེ་གྲས་
སོགས་ཐོན་གསར་པའི་ཆ་འཕྲིན་ལག་རྩལ་གྱིས་
ལས་རིགས་སྣ་ཚོགས་ལ་ནུས་པ་སྤྲོད་པར་སྐུལ་
འདེད་མགྱོགས་སུ་བཏང་ནས་རང་ལྗོངས་ཀྱི་
ཐོན་ལས་སྤུས་ཚད་མཐོ་རུ་གཏོང་བ་དང་།
མ་གནས་དམའ་རུ་གཏོང་བ། ཕན་འབྲས་ཆེ་
རུ་གཏོང་བ་བཅས་ལ་རམ་འདེགས་བྱ་རྒྱུ་
དང་། མཐོ་གསར་གྲངས་འཛིན་ཐོན་ལས་
དང་སྲོལ་རྒྱུན་གྱི་ཁྱད་ལྡན་ལེགས་ཆའི་ཐོན་ལས་
མཉམ་འདྲེས་གཏིང་ཟབ་བྱ་རྒྱུར་སྐུལ་འདེད་
གཏོང་རྒྱུ་ཡིན་པ་རེད།

（བསྟན་རྡོར་གྱིས་སྒྱུར་ཞུས་བྱས）

གྲངས་འཛིན་གྱིས་ལས་རིགས་མང་པོར་ནུས་སྤྲོད་ཀྱི་ལོ་གསུམ་བྱ་སྤྱོད་
འཆར་གཞི་འགོ་ཚུགས་པའི་མཛད་སྒོ་ལྷ་སར་འཚོགས་པ།

（པར་ངོས་དང་པོར་མཐུད）གྲོང་
ཨུད་དང་གྲོང་ཁྱེར་སྲིད་གཞུང་གིས་
ཞབས་ཞུ་རྩེ་གྲའི་ས་གནས་དང་མ་
འཇོག་ལས་གཉེར་རྩེ་གྲའི་ས་གནས་
གཏོད་རྒྱུར་གཞོལ་ནས་ཁེ་ལས་ལ་
ཞབས་ཞུ་སྤུས་ལེགས་མཁོ་འདོན་བྱས་
ཏེ་ལྷ་སར་ཁེ་ལས་འཕེལ་རྒྱས་སྟོབས་
ཆེར་འགྲོ་རྒྱུར་རོགས་རམ་བྱ་རྒྱུ་ཡིན་
ཞེས་གསུངས་པ་རེད།

ཤའོ་ཡིའུ་ཚའེ་ཡིས་འཇིག་རྟེན་
འཕུར་སྐྱོད་འཆར་འགོད་ཇུས་འགོད་
ཚོགས་པ་ཚད་ཡོད་ཀུང་སིས་ལྷ་སར་
ལོ་ངོ་13རིང་ལས་དོན་གཏིང་ཟབ་
བསྒྲུབས་ནས་སྔ་རྗེས་སུ་ལྷ་སའི་མང་
ཚོགས་རིག་གནས་ལུས་རྩལ་ལྟེ་གནས་
དང ་ ། ལྗོངས་ཡིག་ཚགས་ཁང་ །
བོད ་ལྗོངས་འབྲི ་གཡག་རྟེན ་རྫས ་
བཤམས་མཛོད་ཁང་སོགས་ཀྱི་འཆར་
འ གོད ་ ཇུ ས ་ འ གོད ་ ན ང ་ ཞུ གས ་
པས། ཇུས་འགོད་ཁྱབ་ཁོངས་ཀྱི་གཟི་
བརྗིད་མང་པོ་ཐོབ་པ་མ་ཟད། གཞི་

གཅིག་ཅན་གྱི་རྣམ་གྲངས་དོ་དམ་དང་
བེད་སྤྱོད་ཁྲོད་ཉམས་མྱོང་ཕུན་སུམ་
ཚོགས་པོ་ཡོད་པ་དང་ཤེས་ལྡན་མི་སྣ་
དང་ལག་རྩལ་ཐད་སྟོབས་ཤུགས་ཆེན་
པོ་ལྡན་ཡོད། ཕྱོགས་གཉིས་པོས་
འབྲེལ་མཐུད་སྤེལ ་རེས ་སྔར ་བས ་
གཏིང་ཟབ་ཏུ་གཏོང་བ་དང་གྲོང་ཁྱེར་
འཛུགས་སྐྲུན་སོགས་ཁྱབ་ཁོངས་ལ་
དམིགས ་ནས ་ཕྱོགས ་ཡོངས ་ནས ་
མཉམ་ལས་གཏིང་ཟབ་ཏུ་བཏང་ནས་
ལྷ་སའི་སྤུས་ཚད་མཐོ་བའི་འཕེལ་རྒྱས་
ལ་སྟོབས་ཤུགས་དང་ནུས་པ་རྒྱུན་ཆད་
མེད་པར་འདོན་རྒྱུའི་རེ་བ་ཡོད་ཅེས་
ནན་གསུངས་གནང་བ་རེད།

སུན ་པིན ་གྱིས ་འཇིག ་རྟེན ་
འཕུར་སྐྱོད་འཆར་འགོད་ཇུས་འགོད་
ཚོགས་པ་ཚད་ཡོད་ཀུང་སིའི་འཕེལ་
རྒྱས་ཀྱི་གནས་ཚུལ་དང་། ལྷ་སར་
རྣམ ་གྲངས ་སྤེལ ་ཚུལ ། ཕྱོགས ་
གཉིས་པོའི་འབྱུང་འགྱུར་མཉམ་ལས་
ཀྱི་ཁ ་ཕྱོགས་བཅས་ངོ་སྤྲོད་མདོར་

བསྡུས ་གནང ་ཞིང ། ཁོང ་གིས ་
འཇིག་རྟེན་འཕུར་སྐྱོད་འཆར་འགོད་
ཇུས་འགོད་ཚོགས་པ་ཚད་ཡོད་ཀུང་
སིས་རང་ངོས་ཀྱི་ལག་རྩལ་དང་ཐོན་
ཁུངས་ཀྱི་ལེགས་ཆ་འདོན་སྤེལ་གང་
ལེགས་བྱས་ཏེ་ལྷ་སའི་འཛུགས་སྐྲུན་
འཕེལ་རྒྱས་ཀྱི་དགོས་མཁོ་དངོས་ལ་
གཞིགས་ནས་ལྷ་སར་སྤུས་ཚད་མཐོ་
བའི་འཆར་འགོད་ཇུས་འགོད་ཞབས་
ཞུ་མུ་མཐུད་མཁོ་འདོན་བྱས་ཏེ་སྤྱི་
ཚོགས་རིང་ལུགས་དེང་རབས་ཅན་གྱི་
ལྷ ་ས ་གསར ་པ ་ཁྱོན ་ཡོངས ་ནས ་
འཛུགས་སྐྲུན་བྱ་ཆེད་འབད་བརྩོན་དེ་
བས་མང་བ་བྱ་རྒྱུ་ཡིན་ཞེས་གསུངས་
པ་རེད།

འཇིག་རྟེན་འཕུར་སྐྱོད་འཆར་
འགོད་ཇུས་འགོད་ཚོགས་པ་ཚད་ཡོད་
ཀུང་སིའི་ཕུའུ་ཞའོ་ཧྥེ་དང་། ཏོན་
ཡུང་། ཀྲའོ་ཕེ། ཀྲོའུ་ཆུང་བཅས་
བཞུགས་མོལ་ནང་ཞུགས་ཡོད་པ་རེད།
（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

ཤའོ་ཡིའུ་ཚའེ་དང་འཇིག་རྟེན་འཕུར་སྐྱོད་འཆར་འགོད་ཇུས་འགོད་ཚོགས་པའི་
སྤྱི་ཁྱབ་གཞོན་པ་སུན་པིན་དང་བཅས་པ་བཞུགས་མོལ་གནང་བ།


